
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᕙᒡᔪᐊᕐᓇᖅ-19 ᓇᓗᓇᐃᕐᑕᐅᔪᖅ ᐸᖕᓂᖅᑑᒥᑦ 
 

ᐸᖕᓂᖅᑑᖅ, ᓄᓇᕗᑦ (ᑎᓯᐱᕆ 21, 2021) − ᓘᒃᑖᖅ ᒪᐃᑯᓪ ᐹᑐᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᒃ, ᑐᓴᖅᑎᑦᑎᖕᒪᑦ ᒪᕐᕉᖕᓂᒃ ᓄᕙᒡᔪᐊᕐᓇᖅ-19−ᓕᖕᓂᑦ ᐸᖕᓂᖅᑑᒥᑦ. 

“ᐅᑯᐊᒃ ᓇᓗᓇᐃᕐᑕᐅᓚᐅᕐᑑᒃ ᐃᑉᐸᒃᓴᖅ ᐅᓐᓄᖓᓂ, ᓇᓗᓇᐃᕐᓯᒃᑲᓐᓂᕈᑎᑦ ᓂᕆᐅᒋᔭᐅᔪᑦ 

ᐅᓪᓗᒥ. ᐅᑯᐊᒃ ᓱᓕᙱᑦᑑᙱᓪᓗᑎᒃ ᐱᑕᖃᕐᓂᕋᐅᙱᑐᐃᓐᓇᕆᐊᓕᒃ, ᖃᓄᐃᓕᐅᕆᐊᖃᕐᖢᑕᓗ 

ᒪᓕᒃᓗᒍ,” ᐅᖃᖅᑐᖅ ᓘᒃᑖᖅ ᐹᑕᓴᓐ. “ᒫᓐᓇᐅᔪᖅ, ᖃᐅᔨᒪᙱᑦᑐᒍᑦ ᓇᓕᐊᖕᓂ 

ᐊᔾᔨᒋᙱᒻᒪᖔᒍ, ᑭᓯᐊᓂᓕ ᐱᑕᖃᓕᕐᓂᖓᓂ ᐋᒥᒃᕌᓐ (Omicron) ᓴᙱᒃᑎᒋᐊᓕᕐᐸᕗᑦ 

ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒃᑕᐅᔭᕆᐊᓕᑦ ᓄᓇᓕᖕᓄ ᓯᐊᒻᒪᓗᐊᖁᓇᒍ 

ᐊᓯᖏᓐᓄᑦ ᓄᓇᓕᖕᓄᑦ. ᖃᐅᔨᓂᐊᕐᑐᒍ ᖃᓄᐃᑑᓂᖓᓂ ᐊᔾᔨᒋᙱᑕᖓᓂ ᐃᒻᒪᖄ 

ᐱᓇᓱᐊᕈᓯᖕᒥᑦ.” 

ᐱᒋᐊᕐᓗᓂ ᒫᓐᓇᑲᐅᑎᒋ ᐸᖕᓂᖅᑑᒥᑦ: 

• ᑎᑭᑦᑐᖃᕈᓐᓇᐃᓕᑦᑎᐊᕐᑐᖅ ᐊᐅᓪᓚᖅᑐᖃᕈᓐᓇᐃᓪᓕᓪᓗᓂᓗ ᓄᓇᓕᖕᓂᑦ ᑭᓯᐊᓂ 

ᐱᔭᕆᐊᖃᓪᓚᕆᒃᑐᓄᑐᐊᖅ. 

• ᓯᓚᒥ ᑲᑎᙵᖃᑦᑕᖅᑐᑦ ᑭᓪᓕᖃᖅᑎᑕᐅᔪᑦ 50-ᓄ ᐃᓄᓐᓄᑦ. 

• ᐃᓘᑉ ᐃᓗᐊᓂ ᑲᑎᙵᔪᑦ ᖁᓕᓄᑦ ᑭᒡᓕᖃᕐᐳᖅ, ᐃᒡᓗᒥᐅᖃᑎᒌᓪᓗ ᐃᓚᐅᓗᑎᒃ. 

• ᐃᓄᒋᐊᒃᑐᒃᑯᕕᑦ ᐃᓗᐊᓂ, ᐅᑯᓇᓂᓗ ᑲᑎᒪᕕᑦ ᐱᙳᐊᕐᕕᑦ 25−ᓂᑦ ᑭᒡᓕᖃᖅᑎᑕᐅᕗᑦ 

50 ᐳᓴᓐᑎᓘᓐᓃᑦ ᐃᓄᒋᐊᒍᓐᓇᕐᓂᖓ. 

• ᐅᖃᓕᒫᒐᖃᕐᕖᑦ, ᑕᑯᔭᒐᖃᕐᕖᑦ ᐃᓚᓕᐅᑎᔭᐅᓪᓗᑎᒃ ᑭᒡᓕᖃᖅᑎᑕᐅᕗᑦ 25−ᓂᒃ 

ᐃᓄᖃᕈᓐᓇᖅᑎᑕᐅᓪᓗᑎᒃ ᐅᕝᕙᓘᓐᓃᑦ 50 ᐳᓴᓐᑎᖓᓐᓄᑦ ᑎᑭᓪᓗᒍ, ᐃᓄᐃᑦ 

ᑲᑎᙵᓗᑎᒃ ᕿᒥᕐᕈᑎᑕᐅᖃᑦᑕᔾᔮᙱᑦᑐᑦ. 

• ᐃᖃᐃᓕᓴᕐᕖᑦ ᑭᒡᓕᖃᕐᑐᑦ 25−ᓄᑦ ᐃᓄᖕᓄᑦ 50 ᐳᓴᓐᑎᓘᓐᓃᑦ ᐃᓄᒋᐊᒍᓐᓇᕐᑕᖓᓂ, 

ᐃᓄᑐᐊᖑᓗᑎᒃ ᑭᓯᐊᓂ ᐃᖃᐃᓕᓴᕐᓗᑎᒃ. 

• ᑐᒃᓯᐊᕐᕖᑦ 50−ᓂᒃ ᑭᒡᓕᖃᖅᑎᑕᐅᕗᑦ ᐅᕝᕙᓘᓐᓃᑦ 25−ᐳᓴᓐᑎᖓ ᐃᓐᓄᒋᐊᒍᓐᓇᕐᓂᖓ, 

ᐃᙱᕆᐊᖃᙱᖦᖢᑎᒡᓗ. 

• ᓯᐊᕐᕆᔮᕐᕕᖕᓃᑦᑐᑦ 50 ᐅᖓᑖᓃᑦᑕᕆᐊᖃᙱᑉᐳᑦ ᐃᓄᐃᑦ ᐅᕝᕙᓘᓐᓃᑦ 50−ᐳᓴᖓᓂ 

ᐃᓄᖃᕈᓐᓇᕐᓂᖓ, ᓇᓪᓕᐊᑐᐃᓐᓇᖅ ᐅᓄᙱᓐᓂᖅᓴᐅᔪᖅ. 

• ᓂᕆᔭᖅᑐᕐᕖᑦ ᐅᒃᑯᐃᕈᓐᓇᕐᑐᑦ 25 ᐳᓴᓐᑎᒥ ᐃᓄᖃᕐᓗᑎᒃ ᐃᓄᒋᐊᒍᓐᓇᕐᑕᖓᓂ. 

ᐃᙱᙳᐊᕆᐊᖃᙱᑦᑐᑦ, ᒧᒥᙱᓪᓗᑎᒃ, ᓂᔾᔭᐅᓯᔭᕐᓗᑎᒃᓘᓐᓃᑦ.  

• ᑲᑎᙵᔪᓂᑦ ᐃᓅᓯᓕᕆᔭᐅᕙᒃᑐᑦ ᖁᓕᑦ ᐃᓄᐃᑦ ᐅᖓᑖᓃᑦᑕᕆᐊᖃᙱᑉᐳᑦ.  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  

• ᒥᕐᖑᐃᖅᓯᕐᕕᒃ ᐅᒃᑯᐃᖓᐃᓐᓇᕐᑐᖅ ᑭᓯᐊᓂ ᐃᒡᓗᕋᓛᖏᑦ ᒪᑐᔭᕆᐊᓕᑦ. 

• ᐃᓕᓐᓂᐊᓕᕈᓐᓇᕐᑐᖅ ᐅᑯᑎᒎᓇᖅ ᑭᒡᓕᖃᕐᓗᑎᒃ ᐃᓕᓐᓂᐊᒃᑲᓐᓂᓕᕐᐸᑕ ᕿᑳᓂᒃᐸᑕ. 

ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᒥᑦ ᖃᓂᒻᒪᒃᐸᓪᓕᐊᒃᐸᑦ ᐅᖄᓚᖁᔭᐅᕗᖅ ᓄᕙᒡᔪᐊᕐᓇᒧᑦ 

ᐅᖄᓚᕝᕕᖕᒧᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ ᐅᓐᓄᒃᑯᑦ ᑲᓇᖕᓇᒥ 

ᑐᓴᖅᑎᑦᑎᑲᐅᑎᒋᓗᑎᓪᓘᓐᓃᑦ ᓄᓇᓕᖕᓂ ᐋᓐᓂᐊᕕᖓᓄᑦ ᐅᖃᓘᑎᒃᑯᑦ. ᓇᖕᒥᓂᖅ 

ᐋᓐᓂᐊᕕᓕᐊᖅᑕᐃᓕᒋᑦ. 

ᓄᕙᕐᔪᐊᕐᓇᖅ-19 ᑲᐴᑎᑦ ᐊᒻᒪ ᐋᓐᓂᐊᓕᕇᒃᑯᑎᒃᑲᓐᓃᑦ ᐊᑐᐃᓐᓇᐅᕗᑦ ᓄᓇᕗᒻᒥᐅᓕᒫᓄᑦ 

12−ᓂ ᐅᖓᑖᓄᓪᓗ ᐅᑭᐅᓕᖕᓄᑦ. ᐋᓐᓂᐊᕐᕕᓯᓐᓄᑦ ᖃᐅᔨᒋᐊᕐᓗᑎᑦ ᐃᓂᒃᓴᓕᐅᕈᒪᓗᑎᑦ. 

ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/ 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ   

ᐊᐅᓚᑦᑎᔨᐅᑲᐃᓐᓇᖅᑐᖅ, ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

